
Marta Wiium Hermannsdóttir hóf fundinn með erindi um verkefnið Heillaspor og hvernig það 
hefur verið innleitt í Egilsstaðaskóla. Þetta er þriðja árið sem skólinn tekur þátt í verkefninu. 
Fram kom að Egilsstaðaskóli kom vel út úr verkefninu miðað við niðurstöður kannana. 

Viðar, skólastjóri, sagði frá því að stefnt sé að því að færa skólareglur enn frekar í átt að 
hugmyndafræði Heillaspora. Hann nefndi að skólareglur væru almennt ekki mjög í anda 
Heillaspora og að mikilvægt væri að auka mýkt í þeim. Mikil áhersla væri á tengsl og að 
starfsfólk tengdist nemendum vel. 

Unnið hefur verið markvisst að því að innleiða hugmyndafræðina í skólastarfið, en slíkt tekur 
tíma. Við mat á skólastarfinu kom meðal annars fram að aðstæður í matsal væru atriði sem 
þyrfti að skoða. Viðbrögð við niðurstöðum könnunarinnar voru þegar hafin og rætt við kennara 
um mikilvægi þess að fylgja bekkjum upp í mat og skammta matnum. Viðar sagði að strax væri 
farin að merkja meiri ró í matsalnum, þrátt fyrir að formleg aðgerðaráætlun lægi ekki enn fyrir. 

Vinnueftirlitið hefur áður gert athugasemdir við hljóðvist í matsalnum og er það eitt af þeim 
atriðum sem lögð hefur verið áhersla á að bæta. Rætt var um mögulegar lausnir, meðal annars 
að setja dúka á borðin, til dæmis úr efni (eins og teygjulak) sem mætti taka af og setja í 
þvottavél.  

Staða foreldrafélagsins 

Elsa Arney fór yfir starfsemi og dagskrá félagsins á liðnu starfsári. 

Fram kom að á síðasta aðalfundi hefði verið ákveðið að fimm forráðamenn úr 4. bekk sætu í stjórn á 
hverjum tíma, auk tveggja varamanna úr 3. bekk. Núverandi stjórn tók við síðla í nóvember. Þá hafði 
fráfarandi stjórn þegar undirbúið meðal annars jólaföndur. 

Í stjórn voru kosnar Elsa Arney Helgadóttir (formaður), Hlín Stefánsdóttir, Sandra Björk Sverrisdóttir, 
Eyrún Hrefna Helgadóttir og Gyða Árnadóttir. Varamenn voru Saga Jóhannsdóttir og Berglind 
Hönnudóttir. 

Jólaföndur og öskudagur gengu vel og voru nefndir sem vel heppnaðir viðburðir. 

Jóna Bergrós fór yfir fjárhagsstöðu félagsins. Rekstur síðasta starfsárs var neikvæður, en árið þar á 
undan hafði safnast umtalsvert fé sem foreldrar lögðu inn í félagið og það nýttist til að mæta 
rekstrinum. 



Rætt var um leiðir til að vekja athygli foreldra á fjáröflun og greiðslum til félagsins. Við jólaföndur voru 
afhentir miðar með reikningsupplýsingum og upplýsingarnar einnig birtar á bekkjarsíðum. Kom fram 
sú tillaga að afhenda foreldrum slíkar upplýsingar við nemendaviðtöl. 

Hafliði lagði til að senda valgreiðslu í heimabanka foreldra. Jóna greindi frá því að sú leið hefði verið 
prófuð áður en kostnaður við að senda kröfurnar hefði orðið til þess að útkoman kom í raun út á því 
sama. 

Böggi ræddi mikilvægi þess að auka vitund foreldra um starf Foreldrafélagsins. Ekki væru allir 
foreldrar meðvitaðir um að félagið stæði meðal annars fyrir viðburðum á borð við jólaföndur og 
öskudag. 

Fram kom að Foreldrafélagið hefði fengið 300.000 kr. styrk frá Alcoa árið 2024 vegna 
hreystibrautar. Styrkurinn hefur ekki enn verið nýttur.Rætt var hvort heimilt væri að nýta styrkinn í 
annað verkefni þar sem ekkert hefði orðið af upphaflegu áformunum. Hugmyndir komu meðal annars 
fram um hjólabrautina í Tjarnargarðinum og verkefni sem gætu nýst börnum í frímínútum. 

Viðar sagði frá áhuga skólans á að gera meira fyrir nemendur í frímínútum, meðal annars með 
píluspjöldum, skákborði og borðspilum. Hann taldi mjög jákvætt ef Foreldrafélagið gæti komið að 
slíkum verkefnum. Agla nefndi jafnframt að Skáksambandið hefði lýst yfir vilja til að styrkja í þeim 
málum. 

Lagabreytingar 

Spurt var úr sal hvort æskilegt væri að einhverjir stjórnarmenn sætu í stjórn í tvö ár í stað þess að öll 
stjórn skipti árlega. Með því mætti meðal annars draga úr því að þurfa árlega að ganga frá 
breytingum á prókúru og öðrum formlegum breytingum. Ákveðið var að næsta stjórn tæki málið til 
skoðunar og útfærði mögulega lagabreytingu. 

Kosning nýrrar stjórnar 

Eftirfarandi voru kosin í stjórn Foreldrafélags Egilsstaðaskóla: 

●​ Berglind Hönnudóttir (formaður) 
●​ Hildur Jóna Gunnlaugsdóttir 
●​ Katrín Hrönn  
●​ Agla Þorsteinsdóttir 
●​ Fanney Vigfúsdóttir 

Varamenn: 

●​ Steinar Logi Sigurþórsson 
●​ Alexandra Radovanovic 

 
 



Eftirtaldir voru kosnir skoðunarmenn reikninga: 

●​ Steinar Logi Sigurþórsson 
●​ Björgvin Steinar Friðriksson 

Farið var yfir helstu viðburði félagsins og rætt hvort bæta mætti við nýjum viðburðum eða breyta 
útfærslu þeirra sem fyrir eru. 

Rætt var meðal annars um hvort gera mætti breytingar á jólaföndri, til dæmis með því að bjóða upp 
á annað föndur en trékalla. 

Fanney lagði til að Foreldrafélagið stæði að fræðslu frá Mikael Klausen um bráðaofnæmi.  
Viðar, skólastjóri, sagði frá áhuga sínum á að Egilsstaðaskóli ynni að Farsældarsáttmála og óskaði 
eftir þátttöku Foreldrafélagsins í verkefninu. Markmiðið er að vinna að sáttmálanum í samstarfi við 
foreldra og stefnt er að því að klára hann fyrir foreldradaginn, þannig að foreldrar geti skrifað undir 
hann þá. 

 

Fundið slitið 18:32 
Eyrún Hrefna Helgadóttir 

